
1. Føremål med verkeområde og fullmakter 
 

1.1 Føremål 
Det overordna føremålet med finansreglementet skal ivareta grunnprinsippa til kommunelova om å 
leggje til rette for ei tillitsskapande forvaltning av kommunale midlar og gjeld, som byggjer på høg 
etisk standard og skal bidra til å gje kommunen sine innbyggjarar eit best mogeleg tenestetilbod. 
 
Kommunen skal forvalte sine midlar slik at mål om avkastning blir oppnådd, utan at det inneber 
vesentleg finansiell risiko og under omsyn til at kommunen skal ha midlar til å dekkje løpande 
betalingsforpliktingar ved forfall. 
 
Lånte midlar skal over tid gje lågast mogeleg finansutgifter innanfor definerte krav til risiko og at 
utgifter skal vere føreseielege.  
 
Finansreglementet skal innehalde avgrensingar som hindrar kommunen å ta vesentleg finansiell 
risiko i finans- og gjeldsforvaltninga.  
 
Reglementet skal byggje på kommunens eigen kunnskap om finans- og gjeldsforvaltning. 
 
1.2 Verkeområde 
Reglementet skal gje nærmare rammer og avgrensingar for finans- og gjeldsforvaltninga i Sogndal 
kommune gjennom å definere nærmare avkastningsmål innanfor kva som er tillat risiko for  

• forvaltning av midlar med låg risiko og høg likviditet (kortsiktige midlar) 

• forvaltning av midlar med ein lang tidshorisont (langsiktige midlar) 

• forvaltning av gjeld med opptak av nye lån og refinansiering.  
 

1.3 Kven reglementet gjeld for 
Reglementet gjeld for Sogndal kommune med vertskommunesamarbeid etter kommunelova kap. 20. 
Reglementet gjeld òg for kommunale føretak etter kommunelova kap. 9, interkommunalt politiske 
råd etter kommunelova kap. 18 og interkommunalt oppgåvefellesskap etter kommunelova kap. 19, 
om ikkje anna er avtalt eller vedtaksfesta for slike verksemder.   
 
I den grad desse verksemdene har eige reglement for finans- og gjeldsforvaltning skal desse utøvast i 
samsvar med dette reglementet, eller i tilfelle med interkommunalt samarbeid, etter eit avtalt 
finansreglement som er godkjent av kommunestyret. 
 
Omgrepet finansielle midlar omfattar ikkje investeringar i verksemder der eigarskapen til kommunen 
har eit breiare samfunnsmessig eller næringspolitisk føremål, eller der kommunen har skilt ut 
verksemda i eige selskap. Finansreglementet skal heller ikkje regulere forvaltninga av pensjonsmidlar. 
Det same gjeld utlån med sosialt føremål. 
 
1.4 Heimel 
Forvaltninga skal til ei kvar tid vere i medhald til gjeldande lover og forskrifter og reglementet er 
utarbeida med heimel i  

• lov om kommunar og fylkeskommunar av 22. juni 2018, kapittel 14 økonomiforvaltning og 
kapittel 25 om internkontroll  

• forskrift om garantiar og finans- og gjeldsforvaltning i kommunar og fylkeskommunar av 18. 
november 2019, med rettleiar av mai 2020. 

 
1.5 Fullmakter 
Fullmakter og rutinar skal heimlast ut frå lov, forskrift og dette reglementet. 

Kommunedirektøren, eller den kommunedirektøren utnemner, har fullmakt til å utøve finans- og 
gjeldsforvaltninga i medhald av dette reglementet. Innanfor reglementet har kommunedirektøren 
fullmakt til å inngå avtaler om aktiv forvaltning med eksterne selskap (forvaltarar), som har relevante 
konsesjonar frå Finanstilsynet eller anna tilsvarande offentleg myndigheit.  

1.6 Gyldigheit og verknadstidspunkt 
Reglement for finans- og gjeldsforvaltning i Sogndal kommune er vedteke av Sogndal kommunestyre 
og gjeld frå 01.09.2025. Reglementet erstattar finansreglementet frå 01.06.2021. 

2. Avgrensingar og rammer – generelt  
2.1 Renteplasseringar  
Plasseringar i rentepapir skal vera gjennom: 

• Bankinnskot 

• Likviditetsfond 

• Obligasjonsfond (plasseringar med lang tidshorisont) 
 

Bankinnskot skal vere i kommunen sin hovudbank eller i andre bankar med kontor i Norge. For 
bankinnskot gjeld følgjande avgrensingar: 

• Tidsbinding kan ikkje avtalast for ein periode på meir enn seks månader. 

• Innskot i norske finansinstitusjonar og utanlandske finansinstitusjonar etablert i Noreg. 

• Alle innskot skal vere i NOK. 

• Kommunen sine samla plasseringar skal ikkje overstige 2 prosent av forvaltningskapitalen til 
banken. 

 
2.2 Kredittrisiko på renteplasseringar  
Kredittrisiko er faren for at motparten ikkje innfrir sine forpliktingar. Motparten / låntakarane vert 
vurdert og tildelt ein rating (karakter) basert på kor sannsynleg det er at avtalen vert innfridd. Beste 
rating er AAA og svakaste er C. Rating frå AAA til BBB- er investeringar med svært lågt sannsyn for 
misleghald (investment grade). Rating fra BB+ til C vert kategorisert som spekulative investeringar 
med eit høgare sannsyn for misleghald (high yield obligasjonar). Selskap som ikkje har ein offisiell 
rating, vert kredittvurdert av forvaltar og lista med «lågt sannsyn for misleghald og som «høgare 
sannsyn for misleghald». Der offisiell kredittrating gjennomførast, skal det vere utført av eit kjent 
selskap. 

Renteberande investeringar skal plasserast i verdipapirfond med enkeltpapir som har betre eller lik 
gjennomsnittleg kredittrating slik det er gjort greie for i matrisa under (ramma under er i prosent av 
porteføljen for midlar med låg risiko og høg likviditet og porteføljen for plassering med lang 
horisont). 

       Kredittrisiko Rammer i prosent av 
heile porteføljen 

1. Beste kredittrisiko - kredittrating AAA til A-  
Låg sannsynlegheit for misleghald. Stats- og 
statsgaranterte, fylkeskommunar/kommunar, større 
finansinstitusjonar og industri. 100% 

2. Moderat kredittrisiko - kredittrating BBB+ til BBB- 
Låg sannsynlegheit for misleghald. Kvalitetslån, men 
noko høgre kredittrisiko. 80% 

3. Høg kredittrisiko -  kredittrating BB+ til CCC  
Utlån med høgare kredittrisiko og høgare sannsyn for 
misleghald. 15% 

2.3 Risikoklassar  
Klassifisering av plasseringar etter risikoklasser: 

• Risikoklasse 1: Statsobligasjonar og innskot i norske bankar.  

• Risikoklasse 2: Pengemarknadsfond (likviditetsfond) og sertifikat. 

• Risikoklasse 3: Obligasjonar og obligasjonsfond med gjennomsnittleg rating BBB- og betre. 

• Risikoklasse 4: Obligasjonar/obligasjonsfond med rating lågare enn BBB-. 

• Risikoklasse 5: Aksjefond og enkeltaksjar i portefølje samansett av minimum 15 ulike selskap, 

(aktivt forvalta portefølje) der det er tatt omsyn til god spreiing i ulike bransjar. 

• Risikoklasse 6: Andre aktiva, som ikkje inngår i risikoklasse 1-5. 

 

2.4 Derivat   
Eit derivat er avtale om ein framtidig finansiell transaksjon til ein pris som er avtalt i dag. 
Derivat kan berre nyttast til å redusere risiko.  
 
2.5 Valutarisiko 
Kommunen kan berre ta valutarisiko gjennom aksjefond, sjå punkt 3.1.  
 
2.6 Opplåning av investeringane 
Investeringane kan ikkje stillast som sikkerheit og lånast opp. 
 
2.7 Retningslinjer for etikk, miljø og klima 
Investeringsstrategien skal vera i samsvar med retningslinjene til Folketrygdfondet og Statens 
Pensjonsfond Utland. Forvaltninga skal vere basert på anerkjende etiske normer og internasjonale 
konvensjonar som FNs prinsipp for ansvarlege investeringar (UnPRI) og dei etiske retningslinjene som 
til ein kvar tid gjeld for Statens Pensjonsfond Utland (SPU).

3. Forvaltning av midlar med låg risiko og høg likviditet  
 

Føremålet med forvaltninga er at avkastningsmålet blir nådd samtidig som det vert sikra tilstrekkeleg 
likviditet til å dekkje løpande forpliktingar. Forvaltninga skal ha låg risiko. 
 
Midlar til forvaltning med låg risiko og høg likviditet blir fastsett til ei kvar tid ut frå ein løpande 
likviditetsprognose der ein minimumsdel skal vere plassert i bank. Midlar utover minimumsdelen kan 
plasserast i likviditetsfond med låg risiko.  
 
3.1 Rammer for plasseringar  
Plasseringar skal vere i bankinnskot med tidsbinding på maksimalt 6 mnd. eller likviditetsfond 
samansett av investment grade papir og utstedt i NOK, som definert i matrisa under. Likviditet som 
kan plasserast ut over bankinnskot har eit avkastningsmål som minimum skal vere innskotsvilkår 
kommunen har i hovudbankavtalen. 
 
Midlar kan berre plasserast i fond med god omsetning og god likviditet som er forvalta av selskap 
med brei verdipapirforvaltning som er omfatta av lov om verdipapirfond.  
 
Rammer for plassering og avkastningsmål: 

Aktiva Bank Likviditetsfond  
Volum  0-100% 0-50 % 

Avkastningsmål Minimum innskotsvilkår i bankavtale 

Referanseindeksar for bruk av samanlikningar av plasseringar i likviditetsfond: 
SOL1X viser avkastninga på 3 mnd. statsobligasjonar. 
 
3.2  Rentebinding/- durasjon 
  

Rentedurasjon / 
rentebinding 

Kredittdurasjon Løpetid/binding 

Bankinnskot   inntil 6 mnd. 

Likviditetsfond inntil 12 mnd. inntil 12 mnd.  
Rentedurasjon (rentebinding) er eit mål på korleis fondet endrar seg i verdi ved endringar i rentenivået. Eit 
fond med kort rentedurasjon vil som regel ha lågare påverknad mot endringar i rentenivået.  

 
3.3 Kredittrisiko  
Etter kapittel 2 (2.2) kan midlar med låg risiko og høg likviditet plasserast i: 

• Likviditetsfond med Investment grad papir (beste kredittrisiko AAA – A- og moderat 
kredittrisiko BBB+ - BBB-). 

Etter rating av selskapet Standard & Poor’s eller andre anerkjente selskap for rating. 

4. Forvaltning av midlar med ein lang tidshorisont   
 
Føremålet med forvaltinga er at avkastningsmålet blir nådd og ivareta realverdien på fonda etter sal 
av aksjar i Sognekraft AS. Forvaltning av midlane skal ikkje innebere vesentleg finansiell risiko. For å 
oppfylle formålet med forvaltninga, skal midlane til ei kvar tid plasserast etter følgjande sidestilte 
kriterium: 

• Likviditet 

• Avkastning 

• Sikkerheit 

• Risikospreiing. 
 
Midlar til forvaltning med ein lang tidshorisont er til ein kvar tid det ubundne kapitalfondet sal av 
aksjar i Sognekraft AS og disposisjonsfondet Kraftfond II (balanseført med hhv. 73 og 8,3 mill. kr per 
31.12.2024). Begge fonda er midlar etter sal av aksjar i Sognekraft AS i 1999. 
 

Sogndal kommune skal ha eit avkastningsfond (bufferfond avkastning finans), som blir nytta til å 
utlikne effekten av endra porteføljeverdi på driftsresultatet. Forvaltning av dette fondet skal skje 
med låg risiko og høg likviditet. 

 
4.1 Plasseringsalternativ 

• Bankinnskot- plasseringar tilsvarande som midlar med låg risiko og høg likviditet. 

• Rentefond definert som likviditetsfond eller obligasjonsfond utstedt i norske kroner. 

• Utanlandske rentefond som er valutasikra til norske kroner.  

• Aksjefond samansett av norske og utanlandske aksjar, denominert i norske kroner.   

• Fond for eigenkapitalbevis /aksjar i finanssektoren notert på nordisk børs eller tilsvarande 
marknadsplass. 

• Utanlandske verdipapirfond (aksjefond og rentefond) skal vere UCITS1 fond (internasjonalt 
regelverk for verdipapirfond)  og notert i NOK. 

• Plasseringane skal skje i fond med god omsetning og god likviditet.  
 
4.2 Avkastningsmål 

• Tilfredsstillande avkastning ut frå risikoprofilen, og målsetjinga er å oppnå ei verdistigning 
som er minst like god som marknaden samanlikna med aktuelle referanseindeksar. 

• Minimumsmålet for avkastning er 5,5 prosent for ei normal/nøytral samansett plassering (ut 
frå historisk risikofri rente på 4 – 5 prosent og ein nominell årleg gjennomsnittleg avkastning i 
aksjemarknaden på 8 – 10 prosent). 

 
4.3 Rammer for plasseringar  
Vekt mellom plasseringar i rentefond og aksjefond:  

Plassering Maksimalt Normalt/ 
nøytralt 

Minimum 

Rentefond 75 % 70 % 65 % 

Aksjefond   
Fond for eigenkapitalbevis og 
aksjar innan finanssektoren notert 
på nordisk børs eller tilsvarande 
marknadsplass 

35 % 30 % 25 % 

 

 
1 UCITS direktivet (Undertakings for Collective Investments in Transferable Scurities ) er eit EU direktiv for 

verdipapirfond som m.a. gir reglar som beskyttar kundane. Gjeld i Norge via verdipapirfondlova. 

Avgrensingar i tillegg til tabellen ovanfor: 

• Det er ikkje høve å plassere meir enn 30 prosent av totale midlar til plassering med lang 
tidshorisont i eitt enkelt aksjefond. 

• Kommunen kan ikkje eige meir enn 10 prosent av fondsandelar i eitt enkelt verdipapirfond. 
 
4.4 Rentebinding/- durasjon 

Renterisiko maksimalt 

Gjennomsnittleg rentebinding –  (rentedurasjon)  
Kredittdurasjon 

5 år  
5 år 

Rentedurasjon (rentebinding) er eit mål på korleis fondet endrar seg i verdi ved endringar i rentenivået. Eit 
fond med lang rentedurasjon vil som regel ha høgare påverknad mot endringar i rentenivået. 
 
4.5 Kredittrisiko på renteplasseringar 
Det kan plasserast slik reglementet gjer greie for i det generelle kapittelet om kredittrisiko på 
renteplasseringar. Etter matrisa i kapittel 2 (2.2) kan midlar med lang tidshorisont berre plasserast i: 

1. Rentefond med Investment grad papir (beste kredittrisiko AAA – A- og moderat kredittrisiko 
BBB+ - BBB-) 

2. Rentefond med papir som har høg kredittrisiko BB – CCC – innanfor maksimalt 15 prosent av 
midlar til forvaltning med lang tidshorisont. 

Etter rating av selskapet Standard & Poor’s eller andre anerkjente selskap for rating. 
 
4.6 Referanseindeksar for samanlikning 
Rentefond: NBP Norwegian RM1-RM3 Floating Rate Indeks (inneheld norske investment grade 
obligasjonar med flytande rente (rating AAA – BBB-), SOL1X (Solactive NOK 0.25 Year Duration 
Government Bill & Bond Index)  
Aksjefond: Oslo Børs Fondindeks (OSEFX) norske aksjefond/ VINX Nordic Equity Index (nordiske 
aksjefond) /  Global (MSCI World, NOK ) globale aksjefond.  
Porteføljereferanse: Sammensetting av ovennevnte indekser bestående av normalvekting frå pkt. 
4.3.   
 
4.7 Disponering av avkastning 
Avkastning som kommunen oppnår på forvaltning av midlar med lang tidshorisont, skal 
inntektsførast i driftsrekneskapen årleg. 

Vidare skal inntektsført avkastning, så langt som mogeleg 

• settast av til avkastningsfondet (bufferfond avkastning finans) 

• settast av for å ivareta realverdien, regulert etter konsumprisindeksen, til disposisjonsfondet 
Kraftfond II. 

 
Avsetjing skal gjennomførast årleg som ein del av disponering av netto driftsresultat. År med negativ 
avkastning kan avkastningsfondet bli brukt til å dekkje det bokførte tapet på posten gevinstar og tap 
på finansielle omløpsmidlar. Slik vert effekten av positiv eller negativ avkastning utlikna på 
driftsresultat. Avkastningsfondet skal utgjere minst 50 prosent av kapitalen som er investert i 
aksjefond per 31. desember i det aktuelle året. Reglar for avslutning av driftsrekneskapen kan i 
enkelte høve avgrense moglegheita til fondsavsetjing. 

5. Forvaltning av gjeld og andre finansieringsavtalar 
 

5.1 Føremål 
Forvaltninga skal over tid gje lågast mogeleg utgifter med føreseielege låneutgifter innanfor definerte 
krav til risiko. 
 

5.2 Opptak av lån og refinansiering av eksisterande lån 
Kommunestyret gjer vedtak om opptak av lån. Vedtaket skal innehalde storleiken/ramma på 
låneopptaket. Med grunnlag i vedtak, skal kommunedirektøren   gjennomføre låneopptak og 
godkjenne lånevilkår. Kommunedirektøren kan utan nærmare vedtak ta opp lån til refinansiering av 
eksisterande gjeld. Vedtak og forvaltning av kommunale lån skal vere i samsvar med kommunelova 
§§ 14-14 til 14-18. 
 
Tidspunkt for låneopptaka blir vurdert opp mot likviditetsbehov, vedteke investeringsbudsjett, 
forventningar om framtidig renteutvikling og generelle marknadstilhøve. 
 
5.3  Val av låneinstrument 

• Sogndal kommune skal ikkje ta valutarisiko gjennom opptak av lån (lån i NOK). 

• Sogndal kommune kan ta opp lån direkte i offentlege og private finansinstitusjonar, samt i 
livselskap. 

• Sogndal kommune har i tillegg til gjeldsbrevlån, høve til legge ut lån i sertifikat- og 
obligasjonsmarknaden. 

• Det er høve til å ta opp rammelån og enkeltlån utan avdrag. 

• Finansiering kan unntaksvis skje gjennom finansiell leasing. 

• Sogndal kommune har avtale om trekkrettigheit på 100 mill. kr i hovudbankavtalen. 
 
Låneopptak skal gjerast til gunstigaste vilkår i marknaden. Det skal innhentast fleire konkurrerande 
tilbod frå aktuelle långjevarar. Prinsippet kan fråvikast ved låneopptak i statsbank, til dømes startlån i 
Husbanken og når finansmarknaden av heilt ekstraordinære årsaker ikkje fungerer som normalt. Ved 
grøne lån kan to aktuelle tilbydarar spørjast.  
 
5.4 Bruk av sikringsinstrument 
For bruk av ikkje-renteberande finansinstrument (derivat), slik som rente- og rentebytteavtalar, gjeld 
følgjande: 

• Kommunen kan ta i bruk rentebytteavtalar (renteswaps) og framtidige renteavtalar (FRA). 
Avtalemotpart må vere anerkjente finansinstitusjonar. Bruk av andre ikkje-renteberande 
finansielle instrument er ikkje tillate. 

• Instrument som nemnt i første kulepunkt, kan nyttast på samla gjeldsportefølje (knytast til 
underliggande lån). Det er ikkje tillate å lausrive derivathandelen frå resten av 
finansforvaltninga. Derivat kan berre nyttast til å redusere risiko. 

 
5.5 Rentebinding/- durasjon 

Rentebinding  maksimalt 

 
 

minimum 

 
avkastnings- 

referansar-/mål 

 Rentebindingstid - gjennomsnitt 3 år 

 
 

0,5 år 

 
3 månaders 
NIBOR-rente 

 
Enkeltrentebindingar kan vere inntil 10 år. 

5.6 Refinansieringsrisiko 
Låneporteføljen skal bestå av færrast mogeleg lån, vurdert opp mot refinansieringsrisiko (risiko for at 
ein ikkje får teke opp nytt  lån når eit lån forfell). 

  

1. Enkeltlån skal ikkje utgjere meir enn 25 prosent av samla gjeldsportefølje. 

2. Lån kan takast opp som avdragsfrie lån.  

3. Refinansieringsrisikoen skal reduserast ved å spreie tidspunkt for forfall av lån. 

4. Låneporteføljen må organiserast slik at årlege avdrag vert betalt etter krav om minimumsavdrag. 

5. Maksimum 40 prosent av kommunens samla gjeldsportefølje kan komme til refinansiering neste 
12 månader.   

 

6. Rapportering og kvalitetssikring 
 

6.1 Rapportering til kommunestyret 
Kommunedirektøren skal minst to gonger i året leggje fram rapportar til kommunestyret om 
forvaltninga av finansielle midlar og gjeld. I tillegg skal kommunedirektøren etter utgangen av året og 
i samband med årsavslutninga, leggje fram ein rapport for kommunestyret som viser utviklinga 
gjennom året og status ved utgangen av året.  
 
Rapportane skal innehalde omtale og vurderingar av finansiell risiko og avkastning opp mot mål og 
krav etter finansreglementet. Opplyse om eventuelle avvik mellom krava i finansreglementet og den 
faktiske forvaltninga, og korleis avvika er handterte. Dei skal og opplyse om, og gje ei vurdering av 
eventuelle vesentlege marknadsendringar og endringar i finansiell risiko. 
 

I tillegg skal rapportane: 

• vise korleis finansielle midlar (aktiva) er samansett og marknadsverdien av desse, både samla 
og for kvar gruppe av midlar  

• vise korleis finansielle forpliktingar (passiva) er samansett og verdien av dei, både samla og 
for kvar gruppe av forpliktingar  

• opplyse om løpetid for finansielle forpliktingar, og om verdien av lån som forfell og må 
refinansierast innan 12 månader  

• opplyse om aktuelle marknadsrenter og eigne rentevilkår  

• opplyse om tilhøve som kommunestyret har stilt krav om skal omtalast. 
 
6.2 Kvalitetssikring 
Finansreglementet er vurdert og godkjent av revisor som er uavhengig instans, for å sikre at 
reglementet er forsvarleg og i samsvar med gjeldande regelverk. 
 

7. Rutinar for finans- og gjeldsforvaltninga  
7.1 Administrative rutinar 
Kommunedirektør utarbeidar administrative rutinar som skal syte for at likviditets, finans- og 
gjeldsforvaltninga er under god kontroll og vert utøvd i tråd med dette reglement, kommunelova og 
forskrift for gjelds- og finansforvaltning. 
  
7.2 Handtering av avvik 
Dersom det av uføresette grunnar skulle oppstå avvik frå reglementet, skal kommunedirektør straks 
setja i verk tiltak som rettar opp avviket, utan at det medfører vesentleg risiko eller unødvendig tap. 
Avvik frå reglementet og handteringa av desse skal inngå i rapporteringa til kommunestyret. 

 


